
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը ո ր ո շ ու մ  է.

1. Հայաստանի Հանրապետության կառավարության 2003 թվականի հունիսի 13-ի «Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և Հայաստանի Հանրապետության կառավարության 1994 թվականի փետրվարի 25-ի N 92 որոշումն ուժը կորցրած ճանաչելու մասին» N 882-Ն որոշման (այսուհետ՝ որոշում) մեջ կատարել հետևյալ փոփոխությունները.
1) որոշման վերնագրում, որոշման տեքստում և որոշման 1-ին կետով հաստատված կարգի վերնագրում և տեքստում «կառավարչական հիմնարկներ» բառերը փոխարինել «մարմիններ» բառով, իսկ «հիմնարկ» բառը «մարմին» բառով՝ իրենց համապատասխան հոլովաձևերով.
2) որոշման տեքստում և որոշման 1-ին կետով հաստատված տեքստում «Հայաստանի Հանրապետության կառավարությանն առընթեր պետական գույքի կառավարման վարչություն» բառերը փոխարինել «Պետական գույքի կառավարման կոմիտե» բառերով, «վարչություն» բառը՝ «Կոմիտե» բառով, իսկ «վարչության պետ» բառերը «Կոմիտեի նախագահ» բառերով՝ իրենց համապատասխան հոլովաձևերով.
3) որոշման 3-րդ  կետը շարադրել հետևյալ խմբագրությամբ՝

«3. Սահմանել, որ պետական մարմիններին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի (այսուհետ` գույք) օտարման մասին Հայաստանի Հանրապետության կառավարության որոշումն ընդունելու վերաբերյալ Հայաստանի Հանրապետության ֆինանսների նախարարությունը տրամադրում է կարծիք` Պետական գույքի կառավարման կոմիտեի գույքի օտարման պայմանների և ձևի հիմնավորվածության մասին եզրակացությունը ստանալուց հետո: Ընդ որում Պետական գույքի կառավարման կոմիտեն՝ գույքի օտարման պայմանները և ձևը որոշում է ելնելով հետևյալ սկզբունքներից, եթե գույքի օտարման մասին իրավական ակտով այլ բան նախատեսված չէ.

 1) պետական անշարժ գույքը ներկայացվում է օտարման՝ եթե

 ա. այն հիմնավորված է, ապահովում է որոշակի խնդրի արդյունավետ լուծում, չի խաթարում պետական մարմինների ու կազմակերպությունների բնականոն գործունեությունը, կամ
բ. պետական գույքն օտարվում է ներդրումային ծրագրերի իրականացման և պետական ու համայնքային բյուջեների ավելացման նպատակով, կամ
գ. պետական գույքի օտարումը նախատեսված է պետական գույքի կառավարման եռամյա ծրագրով,

2) պետական շարժական գույքը (բացառությամբ տրանսպորտային միջոցների) ներկայացվում է օտարման՝ եթե պետական մարմնի կամ կազմակերպության առաջարկությամբ օպտիմալացման արդյունքում առանձնացված գույքն ունի 70 տոկոսից ավելի մաշվածք, իսկ տրանսպորտային միջոցների համար` 50 տոկոսից ավելի մաշվածք (բացառությամբ այն դեպքերի, երբ գույքը հանձնվում է Պետական գույքի կառավարման կոմիտեին` օտարման նպատակով:»,
4) որոշման 1-ին կետով հաստատված կարգի.
ա.  1-ին կետի 2-րդ պարբերությունից հանել «պետական մարմիններում» բառերը.

բ.  2-րդ կետը շարադրել նոր խմբագրությամբ՝

«2. Գույքի օտարումն իրականացվում է աճուրդով (այդ թվում` էլեկտրոնային) կամ մրցույթով, կամ ուղղակի վաճառքի եղանակով` սույն կարգին համապատասխան ընդունված իրավական ակտի հիման վրա, ընդ որում.

1) պետական անշարժ գույքն օտարվում է ուղղակի ձևով. 

ա. գործարար (ներդրումային) ծրագիր ներկայացրած նախօրոք հայտնի գնորդին՝ առնվազն մեկ անգամ դասական աճուրդով կամ մրցույթով օտարման ներկայացնելուց և չօտարվելուց հետո, եթե գույքի օտարման մասին Հայաստանի Հանրապետության կառավարության որոշմամբ այլ բան նախատեսված չէ.

 բ. տվյալ գույքի վարձակալին, ընդ որում վարձակալներն ունեն գնման նախապատվության իրավունք,

2)  հրապարակային սակարկություններով օտարման ներկայացնելիս՝

ա. ընտրվում է մրցույթով վաճառքի եղանակը, եթե գնորդը գույքի սեփականության իրավունքը ձեռք բերելու հետ մեկտեղ գույքի օգտագործման արդյունավետության բարձրացման նպատակով գործարար ծրագրին համապատասխան պետք է ստանձնի որոշակի պարտավորություններ.

բ. ընտրվում է աճուրդով վաճառքի եղանակը, եթե գնորդից չի պահանջվում կատարել որևէ պարտավորություն,

3) շարժական գույքն ուղղակի եղանակով ներկայացվում է օտարման` առնվազն մեկ անգամ աճուրդով օտարման ներկայացնելուց և չօտարվելուց հետո, եթե գույքի օտարման մասին իրավական ակտով այլ բան նախատեսված չէ։»։
գ.  VI գլուխը  շարադրել նոր խմբագրությամբ՝
«VI. ԳՈՒՅՔԻ ՕՏԱՐՄԱՆ ՆՊԱՏԱԿՈՎ ԷԼԵԿՏՐՈՆԱՅԻՆ ԱՃՈՒՐԴԻ ԱՆՑԿԱՑՈՒՄԸ  
20. Գույքի օտարման մասին իրավական ակտով նախատեսված լինելու դեպքում գույքի օտարումն իրականացվում է էլեկտրոնային աճուրդի եղանակով՝ էլեկտրոնային աճուրդի համակարգի միջոցով։
21. Էլեկտրոնային աճուրդի համակարգը իր մեջ ընդգրկում է «Ինտերնետ»-ի տիրույթում http://www.e-auctions.am դոմենի անունով կայք, էլեկտրոնային սարքավորումներ, գործիքներ և ծրագրեր, որոնք հեռարձակման, հեռահաղորդագրման և էլեկտրոնային եղանակով տեղեկությունների փոխադարձ տրամադրման ու էլեկտրոնային աճուրդի կազմակերպման ընթացքում ավտոմատ եղանակով ընտրում է աճուրդի հաղթողին:

22. էլեկտրոնային աճուրդով օտարման ենթակա է ցանկացած պետական գույք, այդ թվում անշարժ և շարժական, ինչպես նաև գույքային իրավունքներ (տարածքների վարձակալության տրամադրումը), բացառությամբ օրենքով նախատեսված դեպքերի։
23. Էլեկտրոնային աճուրդը կազմակերպում և անցկացնում է էլեկտրոնային աճուրդի կազմակերպիչը:
24. էլեկտրոնային աճուրդի կազմակերպիչ է հանդիսանում Կոմիտեի «Աճուրդի կենտրոն» պետական ոչ առևտրային կազմակերպությունը: 
25. էլեկտրոնային աճուրդի կազմակերպչի ղեկավարը համակարգում հրամանի համաձայն գրանցում է օգտվողներին, ինչպես նաև համապատասխան հրամանով սահմանում է համակարգից օգտվողների գործառույթները։
26. Համակարգից օգտվողներն են՝ 

1) համակարգի շահագործման և դրանից օգտվելու թույլատվություն ունեցող անձինք,

2) աճուրդային հանձնաժողովը, որը հսկում է էլեկտրոնային աճուրդի անցկացման ամբողջ ընթացքը և համակարգի միջոցով հաղթողին ընտրելու հիման վրա, աճուրդի կայացման օրն, որոշում է ընդունում հաղթող մասնակցի վերաբերյալ, կազմում է այդ մասին արձանագրություն և ներկայացնում աճուրդի հաղթող մասնակցի ստորագրությանը, իսկ վճարումներն ամբողջությամբ կատարելուց հետո՝ կազմակերպչի ղեկավարի հաստատմանը: Աճուրդային հանձնաժողովը բաղկացած է առնվազն 5 անդամից, որի անդամ չի կարող համարվել աճուրդի համակարգողը,

3) աճուրդի համակարգողը, որը իրականացնում է համակարգում մասնակիցների գրանցումը և գրանցման հաստատումը, ապահովում է նաև համակարգի միջոցով մասնակիցներին տեղեկությունների սահմանված կարգի համաձայն տրամադրումը և ընդունումը:
27. Աճուրդային հանձնաժողովը որոշում է կայացնում անդամների ձայների պարզ մեծամասնությամբ։
28. Էլեկտրոնային աճուրդի մասին հրապարակային ծանուցումը հրապարակվում է աճուրդի կազմակերպչի էլեկտրոնային կայքում www.e-auctions.am (այսուհետ՝ կայք)՝ 3 լեզուներով (հայերեն, ռուսերեն և անգլերեն)։

29. Էլեկտրոնային աճուրդի մասին հրապարակային ծանուցումը պետք է պարունակի աճուրդի մասին հետևյալ տեղեկությունները. 

1) աճուրդի իրականացման սկիզբը, տարին, ամիսը, ամսաթիվը և ժամը,

2) աճուրդի կազմակերպիչի անունը (անվանումը),

3) աճուրդի կազմակերպչի գտնվելու վայրը (հասցեն), էլեկտրոնային կայքի հասցեն, 

4) աճուրդի ձևը և անցկացման կարգը,

5) աճուրդի պայմանները, այդ թվում՝ գույքի անվանումը, գույքի նկատմամբ սահմանափակումները, եթե գույքը առարկա է, ապա նրա ֆիզիկական վիճակը (մաշվածությունը), շահագործման պատմությունը և (կամ) արտադրման տարեթիվը, լուսանկարները, (անհրաժեշտության դեպքում՝ տեսաձայնագրությունները), գույքի մեկնարկային գինը, գույքը վարձակալության տալու դեպքում՝ այդ իրավունքների գործողության ժամկետը, ինչպես նաև էական այլ պայմանները,

6) աճուրդին գրանցվելու և մասնակցելու համար անհրաժեշտ փաստաթղթերը,

7) աճուրդում հաղթողին որոշելու կարգը,  

8) էլեկտրոնային աճուրդի մասնակիցների գրանցման վերջնաժամկետը, 
9) մասնակիցների կողմից գնային հայտերի ներկայացման սկիզբը, տարին, ամիսը, օրը և ժամը,

10) էլեկտրոնային աճուրդի տևողությունը՝ ժամ, րոպե, որի ընթացքում որոշվում է ամենաբարձր գնային հայտ ներկայացրած մասնակիցը:

11) կազմակերպչի կողմից սահմանված նախավճարի չափը, նվազագույն գնային հավելումի չափը, ինչպես նաև գնման գնի վճարման կարգը և ժամկետները,

12) էլեկտրոնային աճուրդին մասնակցության վճարի մեծությունը, վճարման կարգը և ժամկետները,

13) գույքն ուսումնասիրելու ամսաթիվը, ժամանակը և վայրը,

14) աճուրդի կանոնակարգին ծանոթանալու կարգը,

15) գնորդի պարտավորությունները, մասնավորապես՝ հողի կադաստրային արժեքը վճարելու դեպքում՝ հողի կադաստրային արժեքը, վճարման կարգը և ժամկետները:

30. Էլեկտրոնային աճուրդով օտարման ենթակա գույքի վաճառքի մեկնարկային գինը սահմանվում է համապատասխան իրավական ակտով, հաշվի առնելով անկախ գնահատողի տվյալ գույքի գնահատված շուկայական արժեքի մեծությունը, և որից սկսվում է յուրաքանչյուր լոտի էլեկտրոնային աճուրդը։ 

31. Աճուրդն անցկացվում է լոտի մեկնարկային գնի բարձրացմամբ:

32. Աճուրդին համակարգում գրանցվելու և աճուրդին մասնակցելու համար Հայաստանի Հանրապետության քաղաքացի լինելու դեպքում՝ ներկայացնում է անձնագիր կամ նույնականացման քարտ, իսկ օտարերկրյա քաղաքացի լինելու դեպքում՝ անձնագիր (երկու դեպքերում էլ սկանավորված և ստորագրված էլեկտրոնային ստորագրությամբ PDF ֆայլ), իրավաբանական անձի դեպքում նաև հիմնադիր փաստաթղթերը, իսկ լիազորված անձի դեպքում՝ նաև լիազորագիր:

33. Մասնակցի գրանցումից հետո, համակարգողը, ստուգում է մասնակցի կողմից գրանցման ընթացքում մուտքագրած տվյալներն ու ուղարկված ֆայլերը։ Ստուգման արդյունքում, եթե ամեն ինչ համապատասխանում է գրանցման կարգին, ապա համակարգողը հաստատում է տվյալ օգտվողի գրանցումը, եթե չի համապատասխանում, ապա մերժում է գրանցումը նշելով պատճառը, ինչի մասին մասնակիցն ավտոմատ ստանում է ծանուցում։

34. Աճուրդին մասնակցելու համար համակարգում գրանցված անձը յուրաքանչյուր լոտի աճուրդին մասնակցելու համար լոտի մեկնարկային գնի 5 տոկոսի չափով վճարում է աճուրդի նախավճարը և մասնակցության վճարը։

35. Աճուրդի մասնակիցների մասին տեղեկությունները հրապարակման ենթակա չեն:

36. Յուրաքանչյուր լոտի էլեկտրոնային աճուրդը սկսվում է հրապարակային ծանուցման հրավերով սահմանված ժամին:

37. Էլեկտրոնային աճուրդը չի կարող կազմակերպվել ժամը 15:00-ից հետո և ոչ աշխատանքային օրերին: Եթե էլեկտրոնային աճուրդն սկսելու օրը համընկնում է ոչ աշխատանքային օրվա հետ, ապա էլեկտրոնային աճուրդը վերահայտարարված է համարվում տվյալ ոչ աշխատանքային օրվան հաջոդող աշխատանքային օրվա նույն ժամին:

38. Աճուրդի ընդհանուր տևողությունը սահմանվում է 5 րոպե: Աճուրդի ընթացքում յուրաքանչյուր մասնակից իրավունք ունի ներկայացնելու նոր գնային հայտ, որը պետք է գերազանցի մասնակիցների կատարած նախորդ գնային հայտը՝ առնվազն նվազագույն հավելման չափով: Եթե աճուրդի ընդհանուր տևողության ընթացքում որևէ քայլ կատարելու պահից հաշված 5-րդ րոպեն լրանալը չի կատարվում նոր քայլ, ապա աճուրդը համարվում է ամփոփված, և վերջին ամենաբարձր գնային հայտ ներկայացրած մասնակիցն ավտոմատ կարգով համակարգի միջոցով ընտրվում է հաղթող:
39. Աճուրդի համակարգողն աճուրդային հանձնաժողովի կողմից հաղթող մասնակցի մասին որոշում կայացնելուց հետո, աճուրդի արդյունքների մասին արձանագրությունը աճուրդի կայացման օրն համակարգի միջոցով ուղարկում է հաղթող մասնակցին, այն ստորագրելու և գնման գնի վճարման մասին համաձայնություն ստանալու համար։

40. Աճուրդի հաղթող մասնակիցը գնման գնի վճարման պարտավորությունը սահմանված ժամկետում կատարելու մասին համաձայնությունը և ստորագրված աճուրդային արձանագրությունը, աճուրդի կայացման օրը մինչև աշխատանքային օրվա ավարտը, համակարգի միջոցով փոխանցում է կազմակերպչին:
41. Կազմակերպիչը սույն կարգի 40-րդ կետով սահմանված տեղեկատվությունը, ինչպես նաև սահմանված ժամկետում գնման գնի վճարման մասին հավաստումը ստանալուց հետո 2 աշխատանքային օրվա ընթացքում հաղթող մասնակցին համակարգի միջոցով տրամադրում է ընդունման-հանձնման ակտը, անշարժ գույքի դեպքում՝ նաև առքուվաճառքի պայմանագիրը, հաղթող մասնակցի կողմից ստորագրությունը գույքի ընդունման-հանձնման ակտի, ինչպես նաև գույքի առքուվաճառքի պայմանագրի վրա դնելու համար:

42. Էլեկտրոնային աճուրդի հրապարակային ծանուցման, մասնակիցների գրանցման, աճուրդի անցկացման և գույքի ընդունման-հանձնման գործընթացը կանոնակարգվում է Հայաստանի Հանրապետության տնտեսական զարգացման և ներդրումների նախարարի հրամանով։

43. Աճուրդին մասնակցած, սակայն չհաղթած մասնակցի նախավճարը վերադարձվում է 3 աշխատանքային օրվա ընթացքում:
44. Էլեկտրոնային աճուրդը համարվում է չկայացած, եթե.

1) աճուրդին չի մասնակցել ոչ մի գնորդ,

2) աճուրդում հաղթած մասնակիցը չի ստորագրել աճուրդային արձանագրությունը կամ չի վճարել գնման գինը,

3) աճուրդն անվավեր կարող է ճանաչվել դատական կարգով:
45. էլեկտրոնային աճուրդը չկայացած հայտարարվելու դեպքում աճուրդի կազմակերպչի կողմից էլեկտրոնային աճուրդի արդյունքների մասին արձանագրությունը կազմվելուց հետո, այդ մասին տեղեկատվությունը տեղադրվում է կազմակերպչի էլեկտրոնային կայքում:
46. Էլեկտրոնային աճուրդի համակարգի տեխնիկական անսարքության (ձախողման) դեպքում, աճուրդների անցկացումը կարող է կասեցվել, մինչև որ կվերացվեն տեխնիկական անսարքությունները, որոնց մասին աճուրդի կազմակերպիչը տեղեկացնում է տվյալ լոտի աճուրդի մասնակիցներին։ Յուրաքանչյուր տեխնիկական անսարքության դեպքում կազմվում է տեղեկանք անսարքության պատճառների մասին և այն տեղադրվում է էլեկտրոնային մատյանում։

47. Տեխնիկական անսարքությունները վերացնելուց հետո աճուրդը շարունակվում է նույն պայմաններով։

48. Աճուրդի համակարգողն աճուրդի անցկացման ընթացակարգը, համակարգի տեխնիկական անսարքության դեպքում՝ այդ մասին տեղեկանքը, աճուրդով վաճառքի ենթակա լոտերի գնահատման հաշվետվությունները և աճուրդի արդյունքների մասին տեղեկատվությունը ներառում է էլեկտրոնային մատյանում:

49. Էլեկտրոնային աճուրդն անվավեր ճանաչվելու դեպքում սահմանված կարգով կազմակերպվում է նոր էլեկտրոնային աճուրդ:

50. Էլեկտրոնային աճուրդը չկայանալու դեպքում կազմակերպիչը օտարման մասին իրավական ակտով սահմանված մեկնարկային գնի նվազման չափով և ժամկետներում կազմակերպում է նոր աճուրդներ։ 

51. Եթե լոտ(եր)ի աճուրդը համարվում է չկայացած հաղթող մասնակցի կողմից վճարումները սահմանված ժամկետում չկատարելու պատճառով, ապա այդ դեպքում լոտ(եր)ը վաճառելու նպատակով, հաջորդ աճուրդը կազմակերպվում է նույն պայմաններով, առանց մեկնարկային գնի նվազման։»։
2. Հայաստանի Հանրապետության տնտեսական զարգացման և ներդրումների նախարարին՝ սույն որոշումն ուժի մեջ մտնելուց հետո եռամսյա ժամկետում հաստատել՝ էլեկտրոնային հրապարակային ծանուցման, մասնակիցների գրանցման, աճուրդի անցկացման  և գույքի ընդունման-հանձնման կարգը։

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը։ 
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը 

Առաջարկվում է պարզեցնել թափանցիկ ու հրապարակային դարձնել պետական գույքի օտարման ընթացակարգը՝ նվազագույնի հասցնելով վարչարարությունն ու օտարման գործընթացում իրականացվող աշխատանքների ժամկետները:
2. Կարգավորման հարաբերությունների ներկա վիճակը և առկա խնդիրները
ՀՀ կառավարության 2003 թվականի հունիսի 13-ի N 882-Ն որոշման 3-րդ կետով սահմանվել է, որ պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի (բացառությամբ մինչև հինգ մլն դրամ գնահատված արժեքով շարժական գույքի) օտարման մասին ՀՀ կառավարության որոշումն ընդունելու վերաբերյալ ՀՀ ֆինանսների նախարարությունը տրամադրում է ՀՀ պետական բյուջեի վրա հնարավոր ազդեցության (եկամուտների կամ ծախսերի փոփոխության) մասին կարծիք, իսկ Պետական գույքի կառավարման կոմիտեն՝ գույքի օտարման ձևի և գների հիմնավորվածության մասին եզրակացություն: Օտարման ընթացակարգի պարզեցման համար անհրաժեշտ է սահմանել նաև պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման վերաբերյալ սկզբունքները և պայմանները:

Ներկայացվող նախագծով առաջարկվում է սահմանել օտարման սկզբունքները, հստակցնել օտարման պայմաններն ու ձևերը։

ՀՀ օրենսդրությանը համապատասխանեցնելու համար համապատասխան փոփոխություններ են կատարվել պետական կառավարչական հիմնարկների, ինչպես նաև ՀՀ կառավարությանն առընթեր պետական գույքի կառավարման վարչության անվանումներում։
Հաշվի առնելով, որ Կոմիտեին պետական բյուջեով գումար է հատկացվում՝ Էլեկտրոնային աճուրդների կազմակերպման և անցկացման համար, ՀՀ վարչապետի հանձնարարությամբ Նախագծով նոր խմբագրությամբ ներկայացվել է կարգի գլուխ 6-րդը՝ գույքի օտարման նպատակով էլեկտրոնային աճուրդի անցկացման կարգը։
3. Առկա խնդիրների առաջարկվող լուծումները 

Առաջարկվում է պարզեցնել պետական գույքի օտարման ընթացակարգերը և նվազեցնել վարչարարությունը, սահմանելով պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված օտարման ենթակա գույքի վերաբերյալ սկզբունքերը և պայմանները, ինչպես նաև ապահովել վարչարարության կրճատումը:

ՀՀ կառավարության 10.09.2015թ.-ի  N 1032-Ն որոշմամբ ՀՀ կառավարության 2003 թվականի հունիսի 13-ի N 882-Ն որոշման 3-րդ կետը վերաշարադրվել է, որով սահմանվել է, որ պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման մասին ՀՀ կառավարության որոշումն ընդունելու վերաբերյալ ՀՀ ֆինանսների նախարարությունը տրամադրում է ՀՀ պետական բյուջեի վրա հնարավոր ազդեցության (եկամուտների կամ ծախսերի փոփոխության) մասին կարծիք, իսկ Պետական գույքի կառավարման կոմիտեն՝ գույքի օտարման ձևի և գների հիմնավորվածության մասին եզրակացություն:

Ելնելով վերը նշվածից և Կոմիտեի հետագա կարգավիճակից պետք է ուժը կորցրած ճանաչել ՀՀ ֆինանսների և էկոնոմիկայի  նախարարի  2004 թվականի հունվարի 29-ին ու ՀՀ կառավարությանն առընթեր պետական գույքի կառավարման վարչության պետի 2004 թվականի հունվարի 16-ին ընդունված «Օտարման որոշման վերաբերյալ եզրակացություն տալու սկզբունքները սահմանելու մասին» համապատասխանբար N 47-Ն և N 007-Ն համատեղ հրամանը: 
Մշակվում և մինչև 2018 թվականի ավարտը նախատեսվում է ներդնել պետական գույքի վարձակալության և պետական գույքի օտարման նպատակով էլեկտրոնային աճուրդների կազմակերպման համակարգը, որն ունենալու է միասնական էլեկտրոնային հարթակ։ Համակարգը հնարավորություն կտա պետական գույքը վաճառել, վարձակալության տրամադրել էլեկտրոնային եղանակով, դրանով իսկ նպաստելով ծախսերի կրճատմանը, գործարքների թափանցիկությանը, հանրության լայն շրջանակներին տեղեկատվության հասանելիությանը, դրամական միջոցների փոխանցման ժամանակի կրճատմանը, հաճախորդների սպասարկման որակի բարձրացմանը, մրցակցային առավելություններին և պետական գույքի վաճառքի արդյունավետության  բարձրացմանը: Էլեկտրոնային աճուրդների կազմակերպման համակարգը հնարավորություն կտա հանրությանը առցանց եղանակով դիմել և մասնակցել Կոմիտեի կողմից հայտարարվող աճուրդներին, հետևել դրանց ընթացքին՝ նվազագույնի հասցնելով պետական ծառայող-քաղաքացի անմիջական շփումների անհրաժեշտությունը: 
Այս հանգամանքից ելնելով համապատասխան փոփոխություններ են կատարվել որոշմամբ հաստատված կարգի գլուխ 6-րդ-ում՝ գույքի օտարման նպատակով էլեկտրոնային աճուրդի անցկացման կարգում։
Նախագծով նախատեսվում է հանձնարարական ՀՀ տնտեսական զարգացման և ներդրումների նախարարին՝ որոշումն ուժի մեջ մտնելուց հետո եռամսյա ժամկետում հաստատելու էլեկտրոնային աճուրդի մասնակիցների գրանցման, հրապարակային ծանուցման և աճուրդի անցկացման կարգը։

4. Կարգավորման առարկան 
ՀՀ կառավարության 2018 թվականի հունվարի 11-ի «Հայաստանի Հանրապետության կառավարության 2018 թվականի գործունեության միջոցառումների ծրագիրը և գերակա խնդիրները հաստատելու մասին» N 275-Ն որոշմամբ հաստատված N 1 հավելվածի 28-րդ կետի հանձնարարականի կատարումն ապահովելու նպատակով մշակվել է «Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություն կատարելու մասին» ՀՀ կառավարության որոշման նախագիծը,  որով նախատեսվում է պետական գույքի  օտարման գործընթացի պարզեցում՝ նվազագույն վարչարարության ապահովմամբ:

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Պետական գույքի կառավարման կոմիտեի աշխատակազմի կողմից: 
6. Իրավական ակտի կիրարկման դեպքում ակնկալվող արդյունքը
Նախագծի ընդունման արդյունքում կպարզեցվի օտարման գործընթացը՝ նվազագույն վարչարարության ապահովմամբ, ինչպես նաև օտարման գործընթացի պահանջների արդիականացում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
Որոշումն ընդունվելու դեպքում ուժը կորցրած ճանաչել ՀՀ ֆինանսների և էկոնոմիկայի  նախարարի  2004 թվականի հուվարի 29-ի ու ՀՀ կառավարությանն առընթեր պետական գույքի կառավարման վարչության պետի 2004 թվականի հունվարի 16-ի  ընդունվել է «Օտարման որոշման վերաբերյալ եզրակացություն տալու սկզբունքները սահմանելու մասին» համապատասխանբար N 47-Ն և N 007-Ն համատեղ հրամանը:  

2. Միջազգային պայմանագրերով ստանձնած պարտավորությունների հետ համապատասխանությունը
Համապատասխանում է:

3. Այլ տեղեկություններ (եթե այդպիսիք առկա են) 

Չկան:  

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ԵՐԱԲԵՐՅԱԼ

«Հայաստանի Հանրապետության կառավարության  2003 թվականիհունիսի 13-ի N 882-Ն որոշման մեջ փոփոխություններ կատարելու մասին» ՀՀ կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ

	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	1. ՀՀ աշխատանքի և սոցիալական հարցերի նախարարություն

NԱԱ/ՀՄ-2-2/3684-18,

7.04.2018թ
	Առաջարկություններ և դիտողություններ չունի:
	
	

	2. ՀՀ առողջապահության նախարարություն

ԼԱ/06.1/4086-18,

9.04.2018թ.
	Համաձայն «Իրավական ակտերի մասին» ՀՀ օրենքի 40-րդ հոդվածի 1-ին մասի, առաջարկում եմ Նախագծի վերնագիրը համապատասխանեցնել դրա բովանդակությանը այն առումով, որ Նախագծով ՀՀ կառավարության 2003 թվականի հունիսի 13-ի N882-Ն որոշման մեջ կատարվում են փոփոխություններ, այլ ոչ թե լրացում
	Ընդունվել է:
	Նախագծի վերնագիրը խմբագրվել է:

	3. ՀՀ բնապահպանության նախարարություն

1/05.3/100807-18

17.04.2018թ
	Առաջարկություններ և դիտողություններ չունի:
	
	

	4. ՀՀ տնտեսական զարգացման և ներդրումների նախարարություն

02/09.1/2929-18

18.04.2018թ.
	Առաջարկում է Նախագծի վերնագրում «լրացում» բառը փոխարինել «փոփոխություններ» բառով, քանի որ Նախագծով նախատեսվում է  ՀՀ կառավարության 2003 թվականի հունիսի 13-ի N882-Ն որոշման մեջ կատարել փոփոխություններ (Հիմք` «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մաս): 
	Ընդունվել է
	Նախագծի վերնագրում «լրացում» բառը փոխարինվել է «փոփոխություններ» բառով:

	5. ՀՀ արդարադատության նախարարություն

N 01/14/54636-18,

07.05.2017թ.
	1. Նախագծի անվանման մեջ «2017» թիվն անհրաժեշտ է փոխարինել «2018» թվով:
	1.Ընդունվել է:
	1. Նախագծի անվանման մեջ «2017» թիվը փոխարինվել է «2018» թվով:

	
	2. Նախագծի նախաբանում անհրաժեշտ է հղում կատարել նաև այն իրավական ակտին, որն իրավական հիմք է հանդիսանում ՀՀ կառավարության հիշյալ որոշման ընդունման համար, մասնավորապես՝ ՀՀ կառավարության 2018 թվականի հունվարի 11-ի N 275-Ն որոշմամբ հաստատված N 1 հավելվածի 28-րդ կետին: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 17-րդ հոդվածի պահանջներից:
	2. Ընդունվել է:
	Նախագծի նախաբանն առաջարկին համապատասխան խմբագրվել է:

	
	3. Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության հետ
	3.Ընդունվել է:
	3.  ՀՀ ֆինանսների նախարարությունը նախագծի վերաբերյալ  ներկայացրել է իր կարծիքը:

	6. ՀՀ ֆինանսների նախարարություն
	1. Առաջարկում ենք Նախագծի 1-ին կետի 1-ին ենթակետով նոր խմբագրությամբ շարադրվող ՀՀ կառավարության 2003 թվականի հունիսի 13-ի թիվ 882-Ն որոշման 3-րդ կետում նախատեսել, որ պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի (այսուհետ` գույք) օտարման մասին Հայաստանի Հանրապետության կառավարության որոշումն ընդունելու վերաբերյալ Հայաստանի Հանրապետության ֆինանսների նախարարությունը տրամադրում է կարծիք` Հայաստանի Հանրապետության կառավարությանն առընթեր պետական գույքի կառավարման վարչության գույքի օտարման պայմանների, ձևի և գնի հիմնավորվածության մասին եզրակացությունը ստանալուց հետո:
	1. Ընդունվել է: 
	1.  Նախագծի 1-ին կետի 1-ին ենթակետն առաջարկության համապատասխան խմբագրվել է:

	
	2.Նախագծի 1-ին կետի 1-ին ենթակետում թվարկված սկզբունքների համաձայն, պետական գույքը ներկայացվում է օտարման` 

ա) եթե այն չի օգտագործվում կամ օգտագործվում է ոչ նպատակային ու անարդյունավետ և չի խաթարում պետական մարմինների ու կազմակերպությունների բնականուն գործունեությունը,

բ) պետական գույքը օտարվում է ներդրումային ծրագրերի իրականացման նպատակով, 

գ) պետական գույքի օտարումը նախատեսված է պետական գույքի եռամյա ծրագրով: Սակայն, գտնում ենք, որ նշված սկզբունքները բնութագրում են գույքի օտարման որոշման վերաբերյալ եզրակացության տրամադրման հիմքերը, այլ ոչ թե գույքի օտարման ձևի և գնի հիմնավորվածության մասին եզրակացության սկզբունքները: Հետևաբար առաջարկում ենք սահմանել նաև գույքի օտարման ձևի և գնի հիմնավորվածության մասին եզրակացություն տալու սկզբունքներ: 
	2. Ընդունվել է:
	2. Նախագծի 1-ին կետի 1-ին ենթակետը խմբագրվել է:

	
	3.Նախագծի 1-ին կետի 2-րդ ենթակետով նոր խմբագրությամբ շարադրվող 2-րդ կետի 1-ին ենթակետի «ա» պարբերության համաձայն՝ պետական անշարժ գույքն ուղղակի ձևով օտարվում է գործարար (ներդրումային) ծրագիր ներկայացրած նախօրոք հայտնի գնորդին, իսկ 2-րդ կետի համաձայն՝ պետական գույքը հրապարակային սակարկություններով օտարման ներկայացնելիս՝ ընտրվում է մրցույթով վաճառքի եղանակը, եթե գնորդը գույքի սեփականության իրավունքը ձեռք բերելու հետ մեկտեղ գույքի օգտագործման արդյունավետության բարձրացման նպատակով գործարար ծրագրին համապատասխան պետք է ստանձնի որոշակի պարտավորություններ: Սակայն պարզ չէ, թե ինչպես է որոշվելու գույքն ուղղակի եղանակով, թե մրցույթով օտարելու ձևը, քանի որ երկու դեպքում էլ առկա է ներդրում իրականացնելու պահանջ: 

Հետևաբար, առաջարկում ենք նախատեսել, որ գույքն ուղղակի ձևով օտարվում է գործարար (ներդրումային) ծրագիր ներկայացրած նախօրոք հայտնի գնորդին՝ առնվազն մեկ անգամ դասական աճուրդով կամ մրցույթով օտարման ներկայացնելուց հետո:
	3. Ընդունվել է:
	3. Նախագծի 1-ին կետի 2-րդ ենթակետով նոր խմբագրությամբ շարադրվող 2-րդ կետի 1-ին ենթակետի «ա» պարբերությունն առաջարկության համապատասխան խմբագրվել է:

	
	4. Հիմք ընդունելով «Նորմատիվ իրավական ակտերի մասին» ՀՀ օրենքի 33-րդ հոդվածի 3-րդ մասը և հաշվի առնելով Նախագծի բովանդակությունը՝ անհրաժեշտ է Նախագծի վերնագրում «լրացում» բառը փոխարինել «փոփոխություններ» բառով:
	4. Ընդունվել է 
	4.  Նախագծի վերնագրում «լրացում» բառը փոխարինվել է «փոփոխություններ» բառով:

	Կատարված փոփոխությունները

	ՀՀ վարչապետի աշխատակազմի 
N 02/23.9/10056-18,

14.06.2018թ.


	1. Նախագծի նախաբանից անհրաժեշտ է հանել կատարված հղումը: 
	1.Ընդունվել է:
	1. Նախագծի նախաբանից  հանվել է կատարված հղումը:

	
	2. Նախագծի 1-ին կետի 1-ին ենթակետում (փոփոխվող 3-րդ կետի 1-ին ենթակետի «ա» պարբերություն) «այն չի օգտագործվում կամ օգտագործվում է ոչ նպատակային ու անարդյունավետ» դրույթը «Պետական գույքի կառավարման մասին» Հայաստանի Հանրապետության օրենքով նախատեսված պայման չէ, բացի այդ չի համապատասխանում Սահմանադրությամբ նախատեսված իրավական որոշակիության սկզբունքին:
	2. Ընդունվել է:
	2. Նախագծի 1-ին կետի 1-ին ենթակետի ա. պարբերությունը խմբագրվել է համապատասխանեցնելով «Պետական գույքի կառավարման մասին» Հայաստանի Հանրապետության օրենքի 21-րդ հոդվածի 1-ին մասին:

	
	3. Նախագծի 1-ին կետի 1-ին ենթակետի (փոփոխվող 3-րդ կետի 2-րդ ենթակետ) և 1-ին կետի 2-րդ ենթակետի (փոփոխվող 2-րդ կետի 1-ին ենթակետի «ա» պարբերություն («առնվազն մեկ անգամ դասական աճուրդով կամ մրցույթով օտարման ներկայացնելուց հետո, եթե գույքի օտարման մասին իրավական ակտով այլ բան նախատեսված չէ.»)և 3-րդ ենթակետ) վերաբերյալ առաջարկում ենք ներկայացնել օրենքով նախատեսված հիմքը:
	3. Պարզաբանում:
	3. ՀՀ կառավարության 2003թվականի հունիսի 13-ի  N 882-Ն որոշման 3-րդ կետի համաձայն  հաստատվել էր ՀՀ ֆինանսների և էկոնոմիկայի նախարարի 29.01.2004թ N 47-Ն և ՀՀ կառավարության առընթեր պետական գույքի կառավարման վարչության պետի 16.01.2004 N 007-Ն «Օտարման որոշման վերաբերյալ եզրակացություն տալու սկզբունքները սահմանելու մասին» համատեղ հրամանը: 
ՀՀ կառավարության 10.09.2015թ. N 1032-Ն որոշմամբ ՀՀ կառավարության 2003 թվականի հունիսի 13-ի  N 882-Ն որոշման մեջ  կատարված փոփոխությամբ որոշման 3-րդ կետը ներկայացվել է նոր խմբագրությամբ, որով վերը նշված հրամանով սահմանված օտարման մասին որոշման վերաբերյալ եզրակացություն տալու սկզբունքները դուրս էին մնացել կանոնակարգումից: Այս դաշտի կանոնակարգումն պահպանելու նպատակով հրամանով սահմանված սկզբունքները նախատեսել ենք ներառել գործող որոշման մեջ: Միաժամանակ հայտնում ենք, որ առաջարկվող փոփոխության համար հիմք է հանդիսանում «Պետական գույքի կառավարման մասին» ՀՀ օրենքի 20-րդ հոդվածի 1-ին մասի 1-3 կետերի պահանջները:
Ինչ վերաբերում է նախագծի 2-րդ կետի 1-ին ենթակետի ա. պարբերության՝ «առնվազն մեկ անգամ դասական աճուրդով կամ մրցույթով օտարման ներկայացնելուց հետո, եթե գույքի օտարման մասին իրավական ակտով այլ բան նախատեսված չէ.» դրույթին, ապա այն առաջարկել է ՀՀ ֆինանսների նախարարության կողմից: Կոմիտեն առաջարկությունը համարել է ընդունելի, քանի որ առաջին անգամ օտարումը հրապարակային սակարկությունների միջոցով իրականացնելիս բացահայտվում են օտարման ներկայացվող (եթե այդպիսին առկա են հնարավոր բոլոր առաջարկությունները), գործընթացը դառնում է հրապարակային և բացառվում սուբյեկտիվ դրսևորումները, ինչպես նաև այս կամ այն հավանական գնորդին գույքը օտարելու դեպքում՝ առաջարկը օբյեկտիվության  տեսանկյունից դառնում է ավելի հիմնավորված:

















